
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË VENDIMEVE DHE DOKUMENTACIONIT 
TË PUNËS SË KZAZ-SË DHE KQV-VE TË ZAZ-SË NR. 73, PËR ZGJEDHJET PËR KRYETARIN E BASHKISË KOLONJË, TË DATËS 20 NËNTOR 2016
Komisioni Qendror i Zgjedhjeve, në mbledhjen e tij të datës 20.10.2016, me pjesëmarrjen e:

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                   
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement     
ZGURI-


Anëtar

shqyrtoi çështjen me:
OBJEKT:
Për miratimin e modeleve të vendimeve dhe dokumentacionit të punës së KZAZ-së dhe KQV-ve të ZAZ nr. 73, për zgjedhjet për Kryetarin e Bashkisë Kolonjë, të datës 20 nëntor 2016.
BAZA LIGJORE: 
Neni 23, pika 1 germa “a”, i ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

VËREN
KZAZ dhe KQV-të e ZAZ-së nr. 73, që do të ngrihen dhe funksionojnë për zhvillimin e zgjedhjeve të pjesshme për Kryetarin e Bashkisë Kolonjë, Qarku Korçë, të datës 20.11.2016, do të përmbushin detyrat e tyre sipas përcaktimeve të Kodit Zgjedhor, të ndryshuar, duke përdorur dokumentacionin përkatës të miratuar nga KQZ-ja. 
KQZ-ja, në ushtrim të kompetencave, përcaktuar në nenin 21, pika 2 dhe 26, të Kodit Zgjedhor të Republikës së Shqipërisë, të ndryshuar, për administrimin e zgjedhjeve nga komisionet zgjedhore të nivelit të dytë (KZAZ) dhe të nivelit të III (KQV) në përputhje me rregullat e parashikuara në kuadrin ligjor zgjedhor, miraton modelet e vendimeve dhe dokumentacionit të punës që do të përdorin këto komisione që do të ngrihen dhe funksionojnë për zhvillimin e zgjedhjeve të pjesshme për Kryetarin e Bashkisë Kolonjë, Qarku Korçë, të datës 20.11.2016.

Modelet e vendimeve dhe dokumentacionit të punës që do të përdoren nga administrata zgjedhore e nivelit të dytë dhe të tretë, duhet të pasqyrojnë të gjithë elementët, faktet apo rubrikat që Kodi Zgjedhor përcakton si detyrim për tu dokumentuar gjatë administrimit të procesit zgjedhor.  

Konkretisht: 
I. Neni 29 pika 2, neni 33 germa “b”, neni 39, neni 58, neni 115, i Kodit Zgjedhor përcaktojnë detyrimin ligjor që KZAZ të disponojë me vendim propozimin e kryetarit dhe zëvendëskryetarit të KZAZ-së, emërimin e kryetarit, sekretarit dhe anëtarëve të KQV-ve, lirimin apo shkarkimin nga detyra të anëtarëve/sekretarit të KQV-së, caktimin e grupeve të numërimit të votave, emërimin e anëtarëve të grupeve të numërimit të votave, shkarkimin e personave të ngarkuar për numërimin e votave në rast refuzimi për të numëruar, caktimin  e QV më të afërt ku do të votojnë anëtarët dhe sekretari i KZAZ-së.
Bazuar në urdhërimet e nenit 33 gërma “c” të Kodit Zgjedhor, KZAZ-ja pasqyron zhvilimin e  mbledhjeve përmes procesverbaleve në librin e protokollit, dhe sipas rastit, verifikon informacionet ose pretendimet e subjekteve zgjedhore në zonë duke i pasqyruar ato në Librin e Protokollit.  
Neni 34, i Kodit Zgjedhor përcakton detyrat e sekretarit të KZAZ-së, dhe ndër të tjera rregjistrimin në protokoll të vendimeve të KZAZ-së, të marrjes në dorëzim të materialeve zgjedhore, si dhe të kërkesave të subjekteve zgjedhore dhe vërejtjeve që i paraqiten KZAZ-së. Po ashtu, sekretari, me kërkesë të zgjedhësve, jep vërtetime nëse ata ndodhen apo jo në listën përfundimtare të zgjedhësve në zonën përkatëse të administrimit zgjedhor. Gjithashtu, në referim të nenit 58 pika 2 të Kodit Zgjedhor anëtarët dhe sekretari i KZAZ–së votojnë në qendrën e votimit më të afërt të caktuar me vendim të KZAZ-së, si dhe pajisen për këtë qëllim me vertetim të posaçëm nga sekretari i KZAZ-së.

Në nenin 115, pika 6, të Kodit Zgjedhor, parashikohet se KZAZ-ja mban procesverbal konstatimi, ku shënohen të gjitha parregullsitë e konstatuara gjatë procesit të marrjes në dorëzim të kutive të votimit nga KQV-ja në KZAZ dhe gjatë procesit të numërimit të votave në VNV. 
Kodi Zgjedhor, i ndryshuar, në nenin 67, pika 1, përcakton se kandidati për kryetar të njësisë së qeverisjes vendore regjistrohet në KZAZ-në që mbulon njësinë e qeverisjes vendore. Dispozitat në vijim, konkretisht neni 73, përcakton procedurat që ndjek KZAZ për verifikimin e dokumentacionit të kandidimit. KZAZ-ja, pas kryerjes së procedurave të verifikimit të dokumentacionit, disponon me vendim rregjistrimin/mosrregjistrimin e kandidatit.
Neni 118, pika 5, e Kodit Zgjedhor, përcakton detyrimin e KQZ-së për të përcaktuar modelin e procesverbalit për pasqyrimin e votave të kontestuara në QV-në përkatëse. 
II. Komisioni i Qendrës së Votimit (KQV), administron dhe përgjigjet për zhvillimin e zgjedhjeve në qendrën e votimit, duke zbatuar detyrat e parashikuara në Kodin Zgjedhor dhe aktet nënligjore të KQZ-së, nxjerrë në bazë e për zbatim të tij. 

Kodi Zgjedhor, në dispozita të veçanta të tij parashikon se KQV në kuadër të përmbushjes së detyrave dhe përgjegjësive për administrimin e zgjedhjeve në qendrën e votimit, disponon me vendimarrje momente të caktuara të zhvillimit të procesit të votimit në Qendrën e Votimit. 

Konkretisht, në nenin 42, të Kodit Zgjedhor, përcaktohet detyrimi i KQV-së për të marrë vendim për:

· hapjen e votimit;

· pezullimin e votimit;

· Kërkimin e ndihmës nga Policia e Shtetit për rivendosjen e rendit në qendrën e votimit;

· Largimin e forcave të policisë pas rivendosjes së rendit në qendrën e votimit;

· Largimin  nga qendra e votimit të personave, sipas përcaktimeve të  nenit 110 të Kodit Zgjedhor;

· Përcaktimin e numrit të personave që kanë votuar në qendrën e votimit në rast kundërshtimi, sipas nenit 113, pika 2, të Kodit Zgjedhor;

· Mbylljen e votimit.

Nenet 41, 107, 108, të Kodit Zgjedhor, përcaktojnë detyrimin e Sekretarit të KQV-së, apo të KQV-së, apo për të pasyruar veprimtarinë e KQV-së në përmbushje të detyrave gjatë kohës së funksionimit të saj në Librin e Protokollit të Mbledhjeve, si: marrjen në dorëzim të materialeve zgjedhore, kërkesat, ankesat dhe njoftimet që subjektet zgjedhore apo të tretët i drejtojnë KQV-së, procesverbalet e mbledhjeve të KQV-së, regjistrimin e vendimeve të KQV, rastet e incidenteve të cilat rrezikojnë rendin dhe zhvillimin e rregullt të votimit, shënimin e rasteve kur zgjedhesit, për shkaqe të parashikuara, i jepet një fletë e dytë votimi, apo dokumentimin e identitetit të zgjedhësit në rastet kur paraqitet i timbrosur në Qendrën e Votimit apo nuk pranon të timbroset.

Sipas nenit 57, të Kodit Zgjedhor, kur zgjedhësi paraqitet për të votuar me vendim gjykate, KQV shënon emrin e zgjedhësit  dhe numrin e dokumentit të identifikimit që ai përdor për votim, në një rregjistër të posaçëm.  

Për garantimin e rendit dhe zhvillimit të rregullt të votimit, KQV-ja ka detyrimin që të dokumentojë incidente që mund të ndodhin në Qendrën e Votimit, të njoftojë KZAZ dhe të votimit në QV-së, në procesverbale përkatëse.  
KQZ, me vendimin nr. 66, datë 08.08.2016, dhe nr. 67, datë 08.08.2016, ka miratuar modele të vendimeve dhe dokumentacionit të punës për KZAZ dhe KQV-të që u ngritën dhe funksionuan për zgjedhjet e pjeshme për Kryetarin e Bashkisë Dibër, të datës 11.09.2016.
Në vlerësim të fakteve:
1. Komisioni Qendror i Zgjedhjeve ka kompetencën për të unifikuar praktikat zgjedhore;

2. KZAZ dhe KQV-të që do të ngrihen dhe funksionojnë në ZAZ nr. 73, do të administrojnë proces të pjeshëm zgjedhor si ai i datës 11.09.2016;

Modelet e vendimeve dhe dokumentacionit të punës të KZAZ dhe KQV, miratuar me vendimet e KQZ-së nr. 66, datë 08.08.2016 dhe nr.67, datë 08.08.2916, për zgjedhjet e pjeshme për Kryetarin e Bashkisë Dibër, janë te vlefshme edhe për zgjedhjet e pjesshme për Kryetar të Bashkisë Kolonjë të datës 20 nëntor 2016. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1, gërma “a”,  nenin 21, pika 2, nenin 29, pika 2, nenin 33 gërma b, c , e,  nenin 34 gërmat d, e, f, g dhe gj, nenin 39, nenin 58, nenin 95, nenin 115 pika 6, nenin 116, nenin 116/1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

V E N D O S I:
1. Në zgjedhjet e pjesshme për Kryetarin e Bashkisë Kolonjë, KZAZ nr.73, të përdorë modelet e vendimeve dhe dokumentacionit të punës  të miratuar nga KQZ me vendimin Nr.66, datë 08.08.2016, “Për miratimin e modeleve të vendimeve dhe dokumentacionit të punës së KZAZ-së nr. 19, për zgjedhjet për Kryetarin e Bashkisë Dibër të datës 11 shtator 2016”:
2. Në zgjedhjet e pjesshme për Kryetarin e Bashkisë Kolonjë, KQV e ZAZ nr.73, të përdorin modelet e vendimeve dhe dokumentacionit të punës  të miratuar nga KQZ me vendimin Nr.67, datë 08.08.2016, “Për miratimin e modeleve të vendimeve dhe dokumentacionit që do të përdoret nga Komisioni i Qendrës së Votimit në Zgjedhjet për Kryetarin e Bashkisë Dibër, të datës 11 shtator 2016”
3. Në modelet e vendimeve dhe dokumentacionit të përcaktuar në pikën 1 dhe 2 të këtij vendimi  pjesa “Zgjedhje për Kryetarin e Bashkisë Dibër të datës 11 shtator 2016”  ndryshohet “Zgjedhjet për Kryetar të Bashkisë Kolonjë, Qarku Korçë, të datës 20.11.2016”, si dhe “Komisioni i Zonës së Administrimit Zgjedhor Nr. 19, Bashkia  Dibër” ndryshohet  “Komisioni i Zonës së Administrimit Zgjedhor Nr. 73, Bashkia Kolonjë”.
4. Ky vendim hyn në fuqi menjëherë.      
5. Kundër këtij vendimi mund të bëhet ankim në Kolegjin Zgjedhor të Gjykatës së Apelit Tiranë brenda 5 ditëve nga shpallja e tij

